4. Twee gelyk -
stom van verbasing
Markus 5:21-43

Die manier waarop Jesus met 'n siek vrou werk en aan 'n dogtertjie nuwe
lewe gee, gee vir ons die vrymoedigheid om met ons grootste en
ernstigste krisisse na Hom toe te gaan.

Agtergrond en interpretasie
Lees weer die opmerkings by die vorige ontmoeting ("Wie kan Hy tog
wees?”)
Markus gebruik in sy Evangelie 'n metode om 'n “verhaal binne 'n
verhaal” te plaas:
Mark employs his “sandwich technique” in this lection. He begins one
story, breaks in with another, and then completes the first. For other
examples, see Mark 3:22-30; 6:6-30; 11:12-20; 14:1-11; 14:54-72.
This technique not only heightens tension, but each aspect of the story
helps to interpret the other.
(http://www.progressiveinvolvement.com/progressive involvement/2012/06/I
ectionary-blogging-mark-5-21-43.html)

Die twee vroue se verhale speel albei oor twaalf jaar af (v 25 en 42). Die
dogter word groot in die huis van 'n man met aansien. Sy naam en status
word genoem. Die vrou is onrein solank sy bloedvloeiing het. Volgens die
gebruike in Israel (Deut 15:19-30) moes niemand aan haar of haar klere
raak nie, want dan sou hulle ook onrein wees. Sy moes dus wegbly van
ander mense af. Die vrou se toestand word met nie minder nie as sewe
deelwoorde beskryf.
Here is why I think vv. 25-27 ought to be one, long sentence. Yes, this
unfortunate woman did have a flow of blood for 12 years. But, to put
that description into a self-standing sentence (as NRSV and NIV do with
v.25) is to define her in a singular way, which is not how Mark tells the
story. She had been living with a flow of blood for 12 years, but she
also suffered at the hands of physicians, she also spent all of her
money to address it, she also did not benefit but went from bad to
worse. AND, she also heard about Jesus and she also went into this
pressing throng of people - to grab his garment. She is as defined by
her determination as by her suffering. That is the value of respecting
Mark’s string of participles and being patient for the main verb. After all
that she suffered and did, she grabbed his garment.

(http://leftbehindandlovingit.blogspot.com/2012/06/begging-believers-and-
scorning-skeptics.html)

Die vrou se lyding word met deelwoorde beskryf wat nie maklik in
Afrikaans weergegee kan word nie: (1) Sy het steeds bloedvloeiing gehad;
(2) sy het gely; (3) sy moes baie geld uitgee; (4) sy het uit niks voordeel
getrek nie; (5) haar situasie het erger geword; (6) sy het van Jesus
gehoor; (7) sy het nader gekom (8) om aan sy klere te raak.

Dis asof die sewe deelwoorde die spanning tot by die hoogtepunt laat
opbou: Die vrou raak aan Jesus se klere. Haar lydensproses oor 12 jaar
heen word dramaties beskryf. Haar toenadering tot Jesus in 'n skare was
heeltemal ongeoorloof. Dit verklaar ook hoekom sy bang was dat Jesus
haar sou “uitvang”. Maar Jesus verstoot haar nie; inteendeel, Hy bemagtig
haar. Hy noem haar “dogter” (wat van deernis getuig, maar ook 'n
aanduiding kan wees dat sy nou deel is van die geloofshuisgesin; vgl
3:31-34). Hy spreek sy waardering vir haar geloof uit voordat Hy haar in
vrede wegstuur. Die genesing van hierdie onwaardige vrou, binne die
verhaal van die genesing van die waardige raadslid se dogter, vertel vir
ons hoe Jesus is.

Vir die tweede keer raak Jesus aan 'n onrein mens toe Hy die (dooie)
dogtertjie se hand neem. Die uitwerking van Jesus se aanraking is nie dat
die onreinheid van die mense na Hom toe oorgaan nie, maar dat sy
genesende krag hulle verander.

Jesus is anders ... en Hy laat die mense stom van verbasing.

Bybelgedeeltes en hoofgedagtes

Bybelgedeelte Hoofgedagtes van die ontmoeting
(lees of vertel)

Lees Markus 5:21-24 1. Jairus kom pleit by Jesus.

Vertel Markus 5:25-34 | 2. Die siek vrou word genees.

Lees Markus 5:35-43 3. Jesus genees Jairus se dogtertjie.

Uitkoms

1. Klim (met empatie) in die skoene van die vrou en ervaar die krag wat
van Jesus af uitgaan.

2. Goeie nuus: Wanneer ons dink ons drome |é aan skerwe (soos Jairus se
drome vir sy dogtertjie juis nou aan die begin van haar grootwordjare),
gee Jesus vir ons nuwe lewe.

Hulpmiddels by die storie
1. Paneel 6.

Hulpmiddels vir kleingroepvaslegging
Geen.

Die storie

Begin

Is een van julle al 12 jaar oud? Is 12 jaar kort of lank? Dis vanaf graad 1
tot aan die einde van graad 12, of vandat jy gebore word totdat jy
ongeveer graad 6 is.

'n Pa en 'n ma wat 'n kind het, wonder gereeld: Wat gaan van hom of
haar word wanneer hy of sy groot is? Hulle droom die mooiste drome vir
hulle kind. As hierdie kind dan net 12 jaar leef, sal almal sé: “Sjoe, dit was
'n kort lewe.”

Maar sé nou iemand is al groot en word siek, en die siekte hou net aan
en aan. Die dokters kry die persoon net nie gesond nie. Die jare gaan
verby ... 1, 2, 3 ... Later is die persoon al 12 lank siek. Dan sal mense sé:
“Sjoe, dis 'n lang tyd.”

Ons luister vandag na twee stories wat ineengevleg is. Die een storie
gaan oor 'n siek dogtertjie en die ander een oor 'n siek vrou. Die dogtertjie
is maar net 12 jaar oud, en die vrou was al 12 jaar lank siek.

Toe daag daar Iemand op wat hulle albei aanraak ...

Hoor

> Moment 1: Markus 5:21-24 - Jairus kom pleit by Jesus

In Jesus se tyd was daar sinagoges in baie van die dorpe. Dit was die plek
waar die Jode gaan bid en die Bybelse geskrifte gelees en bestudeer het.
Dit was ook 'n soort skool. 'n Paar mense moes toesien dat alles by die
sinagoge reg verloop. Hulle was die raadslede - die leiers en belangrike
mense. Jairus was so 'n raadslid, 'n belangrike man.

Ons hoor hoe hierdie belangrike man op sy knieé voor Jesus neerval.
Hy sal enigiets doen as sy dogter tog net gesond sou word. Hy het gehoor
Jesus doen wonderwerke en nou smeek hy Jesus om hom te help.

'n Mens kan net dink hoe haastig Jairus hy was. Hy sé vir Jesus sy
dogter is op haar laaste. Dit beteken sy kan enige oomblik doodgaan.
Gelukkig gaan Jesus dadelik saam met Jairus, maar Hy kan nie so vinnig
beweeg nie. Daar is so baie mense rondom Hom en hulle druk van alle
kante af teen Hom.

> Moment 2: Markus 5:25-34 - Die siek vrou se genesing
Nou hoor ons van die vrou wat al 12 jaar lank siek was. As 'n vrou die
soort siekte gehad het waaraan sy gely het, was dit vir haar baie sleg. Sy
het nie net siek gevoel nie, maar daar was ook allerhande reéls wat vir
haar gegeld het: Mense mag nie aan haar geraak het nie. Sy mag nie na
die bidplekke gegaan het waar sy aan mense kon raak nie.

Toe Markus oor haar geskryf het, het hy een lang sin gebruik. Dit staan
nie so in ons Afrikaanse vertaling nie, maar ek gaan probeer om dit te
skryf soos hy dit in die Grieks gedoen het (lees dit soos een sin):

Daar was 'n vrou wat al twaalf jaar lank siek was, wat reeds haar geld
al op dokters uitgegee het, maar net verniet, wat nou van Jesus gehoor
het, tussen die mense deurgedruk het terwyl sy gedink het as sy maar
net aan sy klere kon raak, sal sy gesond word, en wat toe van agter af
aan Jesus geraak het.

Die vrou het dadelik gevoel hoe sy gesond word. Jesus het ook geweet dat
daar iets gebeur het. Hy draai toe om en vra: “"Wie het aan My geraak?”

Dink net hoe bang was hierdie vrou. Sy mag nie tussen die mense
gewees het nie. Boonop was daar 'n raadslid van die sinagoge in die skare
wat sou hoor wat sy gedoen het.

Toe Jesus omdraai en vra wie aan Hom geraak het, het sy dissipels
gedink dis 'n baie dom vraag, want die mense het die hele tyd teen Hom
gedruk. Maar Jesus het van beter geweet. Toe sien Hy haar. Sy het daar
gestaan en bewe. Toe Jesus na haar kyk, het sy voor sy voete neergeval
en vir Hom vertel dat sy al 12 jaar siek is en hoe dit voel om so lank siek
te wees.

Jesus het met soveel liefde met haar gepraat en haar “dogter” genoem.
Hy het raakgesien dat sy in Hom glo. Daarom het Hy vir haar gesé sy hoef
nie bang te wees nie: “"Gaan in vrede. Wees vir goed van jou kwaal (jou
siekte) genees.”

Terwyl Jesus met die vrou praat en haar gesond maak, stap die tyd
egter aan. En iewers is daar 'n dogtertjie wat dodelik siek is.

Dan bring iemand vir Jairus hierdie nuus: “Dit is te laat. Jou dogter is
dood.”

> Moment 3: Markus 5:35-43 - Jesus maak die dogtertjie gesond
Die mense was stom van verbasing. So iets het hulle nog nooit gesien nie.

Dink
Opmerking: Indien hierdie ontmoeting met die eerste week van
Lydenstyd saamval, kan jy n paar gedagtes oor Lydenstyd hier invoeg
(sien die riglyne onder “Kleingroepvaslegging: Junior groep”). Jy kan
verwys na Jesus se lyding op aarde, en dalk gesels oor ander vorme van
lyding soos siekte, armoede, verwerping, rusie, onvrede, verwoesting van
die natuur, ouderdom en die dood. Ons kan juis in hierdie stukkende
wéreld waarin ons leef iets moois indra omdat ons in Jesus glo. As ons nie
daaroor kan praat nie, kan ons hierdie Goeie Nuus wel uitleef.

As jy daardie dag daar was, sou jy seker vir almal vertel het wat
gebeur het. Ek sou ...

Maar Jesus het gesé hulle mag dit nie oorvertel nie. Hoekom nie?
Miskien sou die mense Hom dan wou koning maak, en dit is nie waarom
Hy aarde toe gekom het nie.

Leef
Hierdie storie gee vir ons baie moed. Jesus kan slegte dinge wat al baie
lank aanhou, verander. Hy kan ook dinge wat baie erg is, soos die dood,
omkeer. Ons kan ons geheime (soos die vrou se siekte) na Jesus toe
neem. Hy sal dit verander en ons terugplaas tussen die mense, soos Hy
die dogtertjie aan haar gesin teruggegee het, of soos Hy die vrou gesond
gemaak het sodat sy weer tussen mense kon wees.

Waar Jesus is, gebeur dinge wat ons stom van verbasing maak. Jesus

is God.

Kleingroepvaslegging: Junior groep

Opmerking: Hierdie ontmoeting is vir die eerste Sondag in Lydenstyd
beplan. Indien jy dit s6 gaan gebruik, sal die volgende voorstelle jou kan
help.

Idees vir Lydenstyd

1. Maak n Lydenstyd-kalender (sien die voorbeeld in die Werkboek).

2. Gesels vandag oor die kleure wat in Lydenstyd gebruik word: as-kleur,
pers, rooi en 'n donker kleur.

3. Jy sou ook iets met die kleure van Lydenstyd kon maak wat jy vandag
vir die groep uitdeel om hulle aan Lydenstyd te herinner. Voorstelle: n
toutjie of bandjie of strikkie, gekleurde kraletjies aan 'n rekkie geryg of
n papierstrokie.

4. Groet die kinders vandag met n bakkie as in jou hand en smeer n
bietjie daarvan aan elkeen se voorkop.

Welkom

Groet elke kind op 'n ander manier terwyl jy hulle vas in die 0é kyk.
Wanneer jy almal gegroet het, kyk of hulle onthou met watter woord jy
hulle gegroet het. Voorstelle:

e Haai.

Hallo.

Goeiedag.

Goeiemore.

Ek sien jou.

Welkom.

Jy’s sowaar hier.

Bly om jou te sien.

Wegspring

Verduidelik vir die groep jy gaan vir hulle die storie van Jairus se
dogtertjie vertel. Herinner hulle die storie van die vrou is binne-in die
storie oor die dogtertjie. Sé vir hulle jy gaan net die dogtertjie se storie
vertel. Hulle moet jou op die regte plek stop en dan die storie van die vrou
vertel. Hulle kan beurte maak om iets oor haar te vertel. Wanneer hulle
haar storie klaar vertel het, kan jy die storie van die dogtertjie verder
vertel.

Werksaam

Teken nou die twee stories in jou werkboek.

1. Die storie begin met Jairus se siek dogtertjie. Teken iets uit die eerste
deel van haar storie heel bo in die reghoek.

2. Die storie van die dogtertjie eindig toe Jesus haar uit die dood opwek.
Teken iets hiervan heel onder in die reghoek.

3. In die sirkel in die middel kan jy iets teken uit die storie van die vrou
vir wie Jesus langs die pad gesond gemaak het.

Wegstuur/Huisgeloof

1. Dink saam met jou huismense terug oor die afgelope 12 jaar. Vertel vir
mekaar wat die swaarste dinge was wat in hierdie 12 jaar met julle
gebeur het.

2. Vertel vir mekaar van al die wonderlike dinge wat die afgelope 12 jaar
met julle gebeur het.

3. Maak 'n Lydenstyd-kalender en plak prente of teken iets by elke dag.

Kleingroepvaslegging: Senior groep

Opmerking: Hierdie ontmoeting is vir die eerste Sondag in Lydenstyd
beplan. Indien jy dit s6 gaan gebruik, sal die volgende voorstelle jou kan
help.

Idees vir Lydenstyd

1. Maak n Lydenstyd-kalender (sien die voorbeeld in die Werkboek).

2. Gesels vandag oor die kleure wat in Lydenstyd gebruik word: as-kleur,
pers, rooi en 'n donker kleur.

3. Jy sou ook iets met die kleure van Lydenstyd kon maak wat jy vandag
vir die groep uitdeel om hulle aan Lydenstyd te herinner. Voorstelle: 'n
toutjie of bandjie of strikkie, gekleurde kraletjies aan 'n rekkie geryg of
n papierstrokie.

4. Groet die kinders vandag met n bakkie as in jou hand en smeer n
bietjie daarvan aan elkeen se voorkop.

Welkom

Groet elke kind op 'n ander manier terwyl jy hulle vas in die 0é kyk.
Wanneer jy almal gegroet het, kyk of hulle onthou met watter woord jy
hulle gegroet het. Voorstelle:

e Haai.

Hallo.

Goeiedag.

Goeiemore.

Ek sien jou.

Welkom.

Jy’s sowaar hier.

Bly om jou te sien.

Wegspring

Vertel saam die Bybelstorie binne-in 'n Bybelstorie. Laat een groeplid die
storie begin vertel. Sodra hy of sy asem skep, kan die volgende groeplid
aangaan totdat hy of sy weer moet asem skep. Gaan so aan totdat julle
albei stories klaar vertel het.

Wonder

Ongeveer drie jaar nadat Jesus hierdie dogtertjie gesond gemaak het, is

Hy gekruisig. Maak jou o0é toe.

e Sien in jou verbeelding hoe iemand vir haar vertel dat hulle vir Jesus
gekruisig het. Wat doen of sé sy?

e Sien in jou verbeelding hoe iemand 'n week later vir haar kom vertel
dat Jesus uit die graf opgestaan het. Wat doen of sé sy?

Werksaam

Ons het vandag gesien hoe twee stories in die Bybel verweef is.

In die sinne in jou werkboek is die twee stories met mekaar verweef.
Die letters van die eerste sin is vanaf die derde woord
deurmekaargeskommel met die letters van die tweede sin. Jy kan die
letters en woorde ontrafel as jy elke tweede letter lees van waar alles
deurmekaargeraak het (nd 3 woorde, 8 letters). Die spasies tussen die
woorde is weggelaat.

1. Skryf die regte woorde oor in die ruimte wat gegee word. Naby aan die
einde van die string letters hou die letters van die tweede storie op.
Dan gaan die letters vir die woorde van die eerste storie weer aan.

2. Trek 'n strepie deur elke letter wat jy vir die eerste sin gebruik. Gebruik
dan die orige letters vir die tweede sin. Om jou te help het ons klaar 'n
paar letters ingevul en doodgetrek.

HyvatteeGdaiaenkiinnvdvjeideeWseeehsavnidregnoseédvviarnhj
aoaurkBwoagatlegretnjeieesEksévirjoustaanep.

1. Hy vattoe _ _ _ _

Die antwoord:

1. Hy vat toe die kindjie se hand en sé vir haar: Dogtertjie, Ek sé vir jou,
staan op.

2. Gaan in vrede. Wees vir goed van jou kwaal genees.

Wegstuur/Huisgeloof

1. Dink saam met jou huismense terug oor die afgelope 12 jaar. Vertel vir
mekaar wat die swaarste dinge was wat in hierdie 12 jaar met julle
gebeur het.

2. Vertel vir mekaar van al die wonderlike dinge wat die afgelope 12 jaar
met julle gebeur het.

3. Maak n Lydenstyd-kalender en plak prente of teken iets by elke dag.

